Niculaki Caracota

Makedonji, Arméanji, MakedonArmanji

Di iu, di candu, di cari ?

Tu kirolu ditu soni, multsa di noi, sh nu mash tinirlji, nd antribamu di iu yinimu,
di candu himu, di cari mileti n4 tradzemu.

La aesti antribari furd dati apandisi di multi ori cu ayunjiseald, sh maxusu
atumtsea candu yini zborlu di loclu iu n-apreasimu, Makedonia, shi tsi na leaga
di popullu alu Philip sh Alexandru.

Naima multsa di atselji cari anyrapsira tra noi, nd canascura ditu framturi di
informatsii cari furd sh eali adunati di la oaminji cari, ica tricura pritu locurli iu
bana a noshtsd, icad li-adyivasira ditu isturii ma nali i ma veclji. Cumu
cunushtearea armanea niheama dipartoasa, vara di elji nu putu s-adard una
zuyrapseari ahandoasa.

Atselji cari s-aprukeara naima multu di armanji, xenji ica di-a noshtsa, fura
filoloyi ica etnoloyi. Ptsanji isturianji s-aplicara ma sanatosu tu etili tricuti. Shi
aestu lucru ti itia c, nafoara di memoria orald tsi va sh-ea s-hiba loaté tu meatri,
nu suntu multi documenti anyrapsiti ti arméanji. Icd ninga nu s-afla vara s-li
cafta ica s-li adyivaseasca cu ma multu sinferu.

Cu aesti minduieri sh cu vrearea ti averu, dupu tsi caftamu s-adyivasimu céatu
cama multu ti tsi s-anyrapsi ti armanji, vremu s-arcamu Unad naua mutreari tu una
prubleméa multu contruversaté shi ptsénu canascuta.

Unu isturianu cari né deadi curagiu tr-aestu lucru easti Neagu Djuvara, di arazga
armaneasca, cari, dupu tsi bana ma multu di disa di bana tru Europa ditu
Ascépitatd, dzatsi adza ca s-featsird multi alathusi tu isturii, sh maxusu tu atsea
ali Romanii, iu sa spuni ca popullu romanu s-tradzi di la dacianji sh romanji.
Tutu elu dzatsi cé theoria tsi urdina ca dacianjlji suntu parti di popullu trakianu
shi ca suntu naima multsa tu Haemus, nu easti dealithea shi cé aesta theorii vini
di la apridutsearea alathusitd alu Herodot. Ti amartilji, tinjisitlu a nostru
isturianu di ardzgd arméneasca nu adutsi vara naud, tu tsi mutreashti popullu
armanescu.

Ti partea noastra, uné apandisi la antribarli cari na frimita tuts, poati s-yina di la
ndaud averuri trd noi, armanjlji, shi cari li-avemu tu minti, ma nu suntu scoasi
nica tu miydani.

Aesti averuri suntu:

1. Loclu iu baneadza armanjilji di totna easti reghiunea ditu Balkanu sh
maxusu ditu Gartsii, canascutd sumu numa di Makedonia antica, tu cari
intrd Makedonia, Thesalia, Epirlu, iu avurd shi au nica tu prota tesi
zanatea di picurari shi carvanari. Easti singurlu populu tu Balkanu cari di
totna easti canascutu ca “picurari tsi alaxescu loclu, migratori”.



2. Numa sumu cari suntu canascuts tu reghiunli iu baneadza easti “vlahi i
cutzovlahi” tu Gartsii, “vlahi 1 ciobanji” tu Albania, “vlahi 1 vlasi” tu
Vargarii sh FYROM, “tsintsari” tu Sarghii sh “macedo-romanji ica
makedonji” tu Romania, ahurhinda cu daua parti a etuslui 19.

3. Numa cari u ufilisimu anamisa di noi easti “armanu” ica “rramanu”(la
farshirots). Candu ishea ditu loclu iu bana di totna, shi maxusu andicra di
xenji, armanjilji ufilisea numa di “makedon;ji” ica di “grets”. Acshi avemu
exiyisea cd multsa di armanjilji cari bana tu Amirériljia Avstro-Ungara
eara canascuts ca “grets” (Sina, Dumba etc.), acd azbura acasa
armaneashti, i ca “makedonji” (Riga Fereu). Tu Romanii, acshi cumu
armanjilji ufilisescu numa di “mucanji”, cari u loard di la “mocanu”(omu
di munti), acshi cumu siyura-shi dzatsea romanjilji ditu Dobrogea, iu fura
colonizats a noshtsd, tutu acshi romanjii la dzésird armanjiloru
“makedoni”, acshi cumu siyura-shi dzatsea a noshtsa.

4. Limba armaneascad ari unu fondu di zboard deadunu/comunu cu limba
greacé sh limba latind tu una proportsiuni di 70-80%(isa-isa), la cari s-
adavga 20-30% di zboara comuni cu limba arbineasd, slavona ditu Notu
sh turca. Easti ti tsaneari minti ca limba armaneascd nu fu cana oara
anvitsata tu sculii, pana tu deftira parti di eta 19, candu ahurhiré protili
sculii, tu-ahurhita pi arméaneashti shi deapoaia pi limba romana, di
Bucureshti. Aca fu anvitsatd mash pi cali orala sh armanjilji fura
dispartsats sh-bana tu ma multi craturi dupu 1878 (Thesalia fu data la
Gartsia) sh maxusu dupu 1913 (defturlu polimu balcanicu), limba
armaneasca azburata easti idyea pisti tutu.

5. Tu memoria colectiva, armanjilji dzacu cé s-tragu di la popullu alu Philip
sh Alexandru, ca “makedonji”. Intirisantu easti ca aesta minduiari u-au
multsa armanji tu tuti craturli iu baneadza. Cumu poati s-hiba exiyisita
aesta minduiari?

Ninti s-agiundzemu la una apofasi, vremu s-mutrimu ndaud documenti tsi suntu
adusi aminti di atselji cari avurd mirakea s-anyrapseasca tra armanji, ca tra
elementu ditu “romanitatea di Notu-Apiritu”, i ca tra “armanji”’, numa cu cari
furd canascuts di ma multi eti ncoa.

1. Naima vecljiulu documentu cari anyrapseashti tra limba latina cari s-
azbura tu tutu areallu balkanicu, yini di la Priscus, isturianu di ardzga
greacd, tsi fu deadunu cu Maximin, ambasadoru a Amiralui Teodose 11-lu
(401 — 450) pi ninga Attila. Priscus dzatsi ca tu kirolu atselu tu Balkanu s-
azbura iutsido limba latind. Siyura cé elu azburashti tra atselji cari eara
anvitsats, i cari fatsea emburlaki shi s-priimna pisti tutu shi avea ananghi
sa s-acékiseasca cu-alanti milets. Tsi easti intirisantu trd noi la Priscus
easti ca elu pirmituseashti cumu la Attila, s-aduna cu unu omu tsi parea
“scythu”, ama cari azbura sh gartseashti. Priscus dzatsi ca fu njiratu, ti itia
ca azbura gartseashti poati mash atselji cari eara sclayi di Thrakia ica di



Ilyria. Priscus dzatsi c& omlu cu cari azbura eara emburu, eara di ardzga
grecu, ama nu undzea ca trakianu ica iliru. Priscus dzatsi ca aclo iu eara
Attila, s-azbura, pi ninga limbili barbari a loclui, limba gothica, hunica ica
latina. Loclu zuyrépsitu di Priscus easti pi Dun, tu unu casaba cu numa
Mesie(?) shi s-pari cé easti tru Roménia di adza (Oltenia icd Muntenia).
Cumu shtimu ca sh-altsé arménji emburi danésea pritu locurli atseali, n-
antribamu desi omlu alu Priscus nu eara vara armanu cari, tu-atselu Kiro,
ca sh-adz4, azbura multu efcula tuti limbili.

. Unu altu documentu cu numa di “Cronographia” iasti anyrapsitu di
Theophanes Confesorlu (752 — 817), iu dzatsi cad bizantinjlji kirura
polimlu contra avarilor la anlu 587, dupu tsi unu ditu ashkerea bizantina
gri cata unu sotsu “torna torna fratre”. Ninti s-videmu tsi ardzga potu s-
aiba aesti zboard, iasti intirisantu ti dzatseari ca tu ashkerea bizantind, tu
kirolu atselu, avea shi makedonji. Intirisantu easti cd Theophanes anyrapsi
Isturia aesta dupu 200 di anji di candu s-featsira factili shi, nu dupu multu
Kiro, numa di “makedonji” eara ninga ufilisita, candu Vasili Portlu, cari fu
amiralu a Bizantsului, tu deftura parti a etéljei 9, baga timeljilu a
dinastiljei “makedone”, cari deadi “bazilei” ti aproapea daua suti di anji.
Tra zboarali anyrapsiti di Theophanes, tra cari s-dzatsi ca suntu di arazga
latinad sh cari dusird la amintarea theoriljei a limbaljei “protoromana”, ti
atselji cari canoscu limba armaneasca easti limbidu ca eali suntu curatu
arméaneshtsa.

. Cronicarlu grecu Nicetas Choniates (1155-1216) anyrapseashti ca vlahii
suntu ca tserghilji ditu muntsa. Elu anyrapseashti ca Thesalia purta numa
di Marea VIahii.

. Cronicarlu byzantinu Georgios Kedrenus anyréapseashti cata anlu 1100-
1150, cé vlahii “calatori/nomadz” suntu atselji cari vatamara David,
fratili a vasiljelui varyaru Samuel, elu ishisi s-pari vlahu, dupu cumu
anyrapseashti T.J.Winnifrith. Loclu iu fu vatamatu eara pi calea di
Kastoria cata Ohrida, iu eara capitala tsaratlui varyaru.

. Geoffroy de Villehardouin, cronicaru frantsescu (1150-1213) tsi lucra pi
ninga Boniface de Monferant, vasiljeilu a Saloniclui tu kirolu a
Crutsiadaljei IV, anyrapseashti di Njica VIahii, Marea VIahii sh Vlahia
Alba.

. Rabinlu Benjamin de Tudela, di arazga ditu Spanii, anyrépsea, dupu tsi fu
tu Balkanu, tu anjilji 1159-1173, cd anaparti di ardulu Zmepyeiodc
(latin Spercheus) eara VIahia sh banatorlji di-aclo eara oaminji cu curagiu
sh ca nitsi unu amira nu poati s&-1j cumandaseasca.

. Chalcondylas, cronicaru grecu (1423 — 1511) anyrépseashti ca vlahilji s-
afla tu Laconia (Peloponezu) sh loclu tsi s-tindea di loanina cata Trikala
purta numa di Vlahia di Nsusu (Dolopia).

. Phranzes, tutu cronicaru grecu (1401-1477) anyrapseashti ca Njica VIahii
s-afla tu Etolia sh Acarnania, iara VIahia di Nsusu tu Epiru.


http://fr.wikipedia.org/wiki/Latin

Videmu ditu documentili di ma-ndzeana ca numa di “vlahu” alanceashti cata tu
ahurhita etéljei 12 sh tuts atselji cari azburascu di “vlahi”, facu ligatura cu unu
“populu ditu munti”, “picurari” i “carvanari/calatori” cari “alaxea loclu(nomadz,
migratori)”. Tu tuti documentili di cari azburdmu ma-ndzeana, zborlu “vlahos”
yini ditu limba greacd. Ma amanatu, candu easti ufilisitu tu alti limbi, ari idyia
soie di-anyrapseari.

lasti intirisantu ti tsaneari minti ca, di naima ptsanu daua suti di anji, di la
anyapserli alu Pouqueville (1810), numa di “vlahu* ica “cutzovlahu” eara data
armanjiloru di grets shi s-acékisea ca easti zborlu di unu populu di “picurari”,
acshi cumu sh numa di “tschobanu” eara ufilisitd di arbineshi/iliri ti idyiulu
populu. Cumu videmu, dauli numi suntu ufilisiti di naima vecljili populi ditu
Balkanu shi eali zburascu di idyiulu populu, atselu cari adza-sh dzatsi “armanu”
ica “rramanu”.

Tutu tu kirolu atselu, ditu gramatica alu Mihali Boiagi (1813) ufilisearea
zboaralor “makedo-vlaha” fatsi ti prota oara ligatura anamisa di aesti daud numi.
S-hiba “vlahu” numa ti-“atselu” cari bana tu Makidunie, aclo iu bana sh alti
populi ? Ica Boiagi ufiliseashti ti prota oard una sintagma tu cari adutsi aminti
unu populu cari-sh dzatsea “makedonu” shi cari eara canascutu sh-cu numa di
“vlahu” ?

Cumu vidzumu péna tora zboarali “vlahu” shi “armanu” zuyrapsescu idyiulu
populu, naima ptsanu tu Gartsii sh Arbinishie.

Potu s-hiba dauli zboaré ligati di popullu “makedonu’?

Cumu avemu dzasa ninti, tu memoria orala, armanjilji minduiescu ca s-tragu di
la popullu alu Philip shi Alexandru atselu Marli, populu tsi-shi dzéatsea
“makedonu”.

Ari vara thimeljiu aiestd minduiari ?

Uné apandisi la aestd antribari u-aflamu la isturianlu romanu di limba greaca,
Flavius Arrianus (95-175 dH) cari anyrapsi trd expeditsiili alu Alexandru, tu
cartea apridusa pi frantseashti cu numa “Anabase d’Alexandre le Grand”.
Shtimu ca Arrianus fu mari functsionaru romanu, di cultura shi di limbéa greaca,
bunu sotsu cu amiradzlji romanji ditu kirolu a lui sh maxusu cu Hadrien (76 —
138 dH). Anyrapsi ti bana alu Alexandru dupu tsi avu tihea s-adyivaseasca
anyrapserli orighinali alu Ptolemeu sh Aristobule, doi strateghi, bunji sots di-alu
Alexandru.

Ditu isturia alu Arrianus shtimu ca ashkerea alu Alexandru eara di vara 39.000
di oaminji, ditu cari naima multsi eara makedonji. Alantsa eara grets, trakianji,
iliri sh tribalian;ji.

Tu analiza ti cari avemu sinferu, danasimu la unu zboru cari lu dzasi Alexandru
dinintea makedonjiloru, candu s-turna, dupu polimlu cu Porus.

la tsi 14 dzatsi Alexandru a makedonjiloru cari vrea sé-lji pitreacé acasa:



« Ce n'est point pour vous retenir, Macédoniens. Je vous ai laissés libres de
partir. C'est pour vous rappeler tout ce que vous avez contracté d'obligations
et le retour dont vous les avez payées, que je vous adresse la parole.
Commencons, ainsi qu'il est convenable, par Philippe, mon pere. Philippe
ayant trouveé vos hordes errantes, sans asile fixe, dénuées de tout, couvertes de
peaux grossieres, faisant paitre dans les montagnes de misérables troupeaux
gue vous disputiez avec peu de succes aux lllyriens, aux Triballiens, aux
Thraces voisins, vous revétit de la chlamyde, vous fit descendre des montagnes
dans la plaine, vous rendit, dans les combats, les émules des Barbares. »

« Nu voiu s-va tsanu, Makedonji. V-alésaiu eleftiri s-fudzits. Voiu s-v- aducu
aminti di-atsea tsi na leaga sh cumu paltitu borgea tsi va-u loatu. S-ahurhimu
acshi cumu iasti aradha cu Philip, afendi a meu. Philip, cari v- afla tu
ceati/parei (migratoari), fara apanghiu astasitu, dipu fara tsiva, anviscuts tu
kelji groasi, pascanda tu muntsa cupiili a voasti, cari li-ampartsats cu ptsanu
amintaticu cu vitsinjlji a voshtsa iliri, tribalianji, trakianji, shi va-nviscu tu
chlamida, va dipusi ditu muntsa tu campu shi va featsi kihaljadz pristi barbari »

Zuyrapsearea di ma-ndzeana easti prota cari aleadzi unu populu di-alanti cu cari
baneadza shi easti adrata di unu vasilje cari-sh canoashti ghini fara.

Videmu ca ditu tuti populi cari banaré tu Balkanu, mash makedonjilji suntu di
prota picurari migratori shi di mari simasii easti ca Alexandru nu adutsi dipu
aminti di grets - cari nu bana tu muntsa sh nu avuré candoara zanatea di picurari.
Danasimu aoa cu zborlu alu Alexandru cari va lu-apridutsemu, cu tuta cartea alu
Arrianus, ma amanatu. Tora dioara vremu s-na turnamu la ligatura tsi putemu s-
u adramu andicra di numa di “makedonu” cu atsea di “vlahu” sh dipu tu soni cu-
atsea di “armanu”.

Acshi cumu easi tru miydani ditu documentili cari li-adusimu aminti tu aesta
analiza, treili zboarad zuyrapsescu unu singuru populu: unu populu cari di prota
avea zanatea di « picurari migratori », acshi cumu lj-aducu aminti tu anyrapserli
a loru cronicari ditu tuti etili.

Numa di « makedonji» u aflamu pana tu eta 11, purtatd di dinastia
“makedonjloru” alu Vasili Protlu, amiralu a Byzantsului, cari-sh tradzea arézga
ditu popullu alu Alexandru. Nu shtimu ni ca tse, nitsi cumu, tu anyrapserli
ahurhindalui cu eta 11-12, numa sumu cari aflamu idyiulu populu s-alaxeashti tu
numa di « vlahu ». Aca theoria dzatsi cd orighinea zborlui « vlahu » yini ditu
zborlu ghermanicu « Walha », a naua nad si pari ca exiyisea nu easti multu
sanatoasa sh minduiarea tsi s-featsi ti aestd layurii nu fu multu ahéndoasa. Nu
putemu s-pistipsimu ca zborlu « Walha » icd « Volcae », cari lu-aflamu tu
anyrapserli alu Julius Caesar sh cari tu limba greaca fu cunuscutu ca « Ouolkai »
agiumsi, dupu ma multu di una njii di anji, « vlahos » !

Cumu gretslji fura atselji cari ufilisira prota oara, tu eta 12, zborlu « vlahos » shi
cumu zborlu armasi nialaxitu pana adza, minduimu cé elu zuyrapsea popullu



makedonu/armanu shi avea noima di « picuraru »- prota zanati, di daima, a
armanjiloru. Acshi cumu sh-adza gretslji lu ufilisescu sh-cu noima pegiorativa.
Muntili sh cupiili di oi, cu cari bana makedonjilji/vlahilji/armanjilji, suntu
« izvurlu » ditu cari alancea aestu populu di totna. Sh-acshi armasi sh- adza.
Siyura cé aestu populu s-« virsa », candu sh-candu, tu valjuri, tu cdmpuri, acshi
cumu featsi sh-tu kirolu alu Alexandru, shi « adapa » di multi ori sh- alti populi
tu cari, di multi ori, s-tukea. Poati ca aesta easti exiyisea c& nu putura tu isturii sa
s-adunad, sa-shi adara unu cratu mashi a loru...

Candu bana tu muntsg, sh-tritsea bana tu parei njits, tu falcari shi fumealjia eara
tuta avearea lui. Candu ishea tru xeani, bana cu dorlu sa s-toarna tu locurli di iu
vini. Acshi cumu adra sh-tu kirolu alu Alexandru...

Paris, 16 di Brumaru 2009



